
Na Bartimeo (Ba-tim- eo) yɛ onifrani, a ɔte kwan nkyɛn 
beaeɛ a ɛbɛn Yeriko. Ɔresrɛsrɛ adeɛ. Nkurɔfoɔ a 
wɔwɔ akoma pa maa no sika kakra anaa aduane 
kakra berɛ a wɔretwam. Na Bartimeo ntumi nyɛ 
adwuma ɛsiane sɛ na ɔnhunu adeɛ. Adeɛ nko ara na 
ɔbɛtumi asrɛ. 



Da bi, na kwantempɔn no so ayɛ hye pa ara. 
Bartimeo tee nkurɔfoɔ pii nan ase dede. Adeɛ ɛntaa 
nsi resi. Ankyɛre na onifrani no hunuu deɛ na asi.
Nasareni Yesu aba kuro no mu.  Dɔm twa hyiaeɛ sɛ 
wɔrebɛhwɛ Yesu, na watie No.



“Yesu, Dawid Ba, hunu me 
mmɔbɔ!”  Adɛn na 
Bartimeo teateaam? Adɛn 
na ɔdwenee sɛ Yesu 
bɛtumi aboa no?  Ebia na 
wate afoforɔ a Yesu asa 
wɔn yareɛ no ho asɛm. Na 
ebi aso asi, ebi yɛ mmum, 
ebi abuabu agu fam - ɛnna 
ebi nso ani afira, te sɛ ɔno 
ara. “Dawid Ba, hu me 
mmɔbɔ.” Bartimeo kɔɔ so 
teateaa mu. Na anidasoɔ 
wɔ ne nne no mu. 



Na Bartimeo wɔ 
awerɛhyɛmu wɔ adeɛ 
baako pɛ ho. Sɛ 
wannya mmoa seesei 
a, ebia akwanya bi 
sei mma bio. Ebia 
Yesu mfa ɔkwan a 
ɔte soɔ no bio. 



Na ɛwɔ sɛ 
Bartimeo bɛn 
Yesu. Nanso na 
nkurɔfoɔ ntwe 
wɔn ho. Wɔkaa 
sɛ, “Hhhhhyyy!” 
Wɔbɔɔ no kɔkɔ 
sɛ ɔnka n’ano 
ntom.



Nanso Bartimeo anka n’ano 
antom. Ɔkɔɔ so teateaam. 
Amonom hɔ ara na Yesu gyinaeɛ! 
Tieeɛ! Ɔhyɛɛ sɛ wɔmfa onifrani 
no mmrɛ No! Nkurɔfoɔ no ka 
kyerɛɛ Bartimeo 
sɛ, “Ma w’ani 
nnye. Sɔre. 
Ɔrefrɛ wo.”



Ɔtoo ne ntoma guu baabi wieeɛ no, 
Bartimeo sɔre baa Yesu nkyɛn.



Yesu bisaa no sɛ, “Ɛdeɛn na wopɛ sɛ 
Meyɛ ma wo? Anka sɛn na wobɛyi 
ano? Anka wobɛbisa sika bebree anaa 
ntaade mono a ɛyɛ fɛ? Ɛno na na 
Bartimeo pɛ anaa?



Daabi, Bartimeo nifrani yi ammisa 
Yesu hɔ sika kɔkɔɔ anaa ataadeɛ 

afɛɛfɛɛ. Wonim deɛ 
na ɔrehwehwɛ. 



“Awurade, mepɛ sɛ mehunu adeɛ.” Bartimeo pɛɛ sɛ 
ɔhunu adeɛ! Sɛ ɔbɛhunu nnua ne nnomaa ne 
Onyankopɔn abɔdeɛ afɛɛfɛɛ no nyinaa. Ɔpɛɛ sɛ 
ɔhunu adeɛ sɛdeɛ ɛbɛyɛ a ɔbɛtumi ahwɛ ne ho na 
wanyɛ ɔsrɛsrɛfoɔ.



Ɛnna Yesu see Bartimeo sɛ: “W’ani nte. 
Wo gyidie agye wo nkwa.”



Prɛko pɛ na ɔhunuu 
adeɛ, na ɔdii Yesu akyi. 
Deɛ ɔtumi kaeɛ 
nyinaa ne sɛ, 
“Onyankopɔn 
ho yɛ 
nwanwa! 
Wasa me 
yareɛ!” Na 
ɛyɛ anigye 
berɛ pa ara 
ma Bartimeo.



Nkurɔfoɔ no nyinaa, 
berɛ a wɔhunuiɛ no, 
wɔde ayɛyie maa 
Onyankopɔn. Bio, 
wɔahunu Onyankopɔn 

Ba, Yesu tumi 
nwanwasoɔ no, sɛ 
atumi ate onifrani 

mmɔborɔfoɔ a
ɔsrɛsrɛ adeɛ

no ani.



Yesu Sa Onifrani Yareɛ

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

Marko 10, Luka 18, Yohane 9

"Wo nsɛm ano ma hann." 
Nnwom 119:130



Awieeɛ



Saa Twerɛ Kronkron mu ayɛsɛm yi kasa fa yɛn Nyankopɔn 
Nwanwafoɔ a ɔbɔɔ yɛn na ɔpɛ sɛ yɛhunu No no ho kyerɛ yɛn.

Onyankopɔn nim sɛ yɛayɛ nneɛma bɔne pii, deɛ Ɔfrɛ no bɔne no. 
Bɔne ho asotweɛ ne owuo nanso Onyankopɔn dɔ wo pa ara nti 
Ɔsomaa ne Ba Barima koro, Yesu ma no bɛwuu wɔ asennua no 

so gyee wo bɔne ho asotweɛ. Ɛna Yesu sɔre bɛyɛɛ Ɔteasefoɔ bio 
bɛsene kɔɔ Ɔsoro Aheman mu! Sɛ wogye Yesu di na wosrɛ no sɛ 
Ɔmfa wo bɔne nkyɛ wo a, Ɔbɛyɛ. Afei Ɔbɛba abɛtena wo mu ama 

wo ne No atena afebɔɔ.

Sɛ wogye di sɛ yei ne nokorɛ no a, ka yei kyerɛ Onyankopɔn: 
Me Dɔfo Yesu, Megye di sɛ woyɛ Onyankopɔn, na wobɛyɛɛ onipa 

wuu me bɔne ho, na seesei Woda so te ase. Mesrɛ Wo bra 
m’abrabɔ mu na fa me bɔne kyɛ me, sɛdeɛ ɛbɛyɛ a mɛnya ɔbra 
foforɔ seesei, na da koro bi me ne Wo akɔ afebɔɔ. Boa me na 

menyɛ setie mma Wo na mentena ase mma Wo sɛ Wo ba. Amen.

Kenkan Twerɛ Kronkron no na wo ne Onyankopɔn nni 
nkɔmmɔ da biara! Yohane 3:16

